
ن بۆ بەدواداچوو هەوڵێکە بەردەست، یبەرهەمەئەم  :خوێنەری ئازیز

ە و کۆکردنەوەو وەرگێڕان و پێشکەشکردنی ئەو هەواڵ و زانیارییانەی ک

نی سەبارەت بە کوردستان و کورد لەنێو چاپەمەنیی و رۆژنامە جیاوازەکا

وو هەملێک کە پێمان وایە لەسەردەمی عوسمانییدا بڵاوکراونەتەوە، هەواڵگە

 روویەکەوە گرنگیی و بەهای مێژوویی تایبەتی خۆی هەیە و کەرەسەیەکی

ۆی خاوی بەسوودن بۆ نووسینەوەی مێژووی نەتەوەییمان. بەداخەوە کە بەه

کورد لەو کەلتوریی، کۆمەڵایەتی و زۆر هۆکاری جیاوازی سیاسی و 

و  ووناوانەی بەسەریدا هاتسەردەمەدا نەیتوانیوە بۆ خۆی هەواڵی ئەو روود

تۆماربکات و لە ئەرشیفێکی تایبەت بەخۆیدا  لەناوچەکە روویانداوە

 ە وهەڵیبگرێت، تاوەکو نەوەی نوێ بۆ گەڕانەوە بۆ ئەو سەردەمە مێژوویی

بێ  هەوڵدان بۆ راگواستنی هەر وێنەیەک و باسێکی مێژوویی لەوبارەیەوە،

 هەربۆیە لەم .ان بگەیشتایەکێشە بۆی بگەڕێتەوەو بەئاسانی دەستی پێی

رووەوە، ئەوەی لەئەرشیف و بەردەستی دەوڵەتانی بیانی و میلەتانی 

دەوروبەرن سەبارەت بەهەواڵەکانی رابردووی کوردستان و کورد، 

ەتی ەوڵدخۆماندایە، بەتایبەتی  هەزاران جار لەوانە زێدەترن کەلەبەر دەستی

حوکمی کوردستانی عوسمانیی کەچوار سەدە ناڕاستەوخۆو راستەوخۆ 

کردووەو جگە لە کورد چەندین میلەتانی دیکەشی لەچواچێوەی 

 ئیمپراتۆرییەکەیدا کۆکردوونەتەوە. 

لە  مەوەسەدەی نۆزدەیەزیاتر لەنیوەی دیارە چاپەمەنیی و رۆژنامەکان 

ی رەکئیمپراتۆرییەکەدا دەرکەوتن و لە دواچارەکی ئەو سەدەیەو نزیکەی چا

پەرەیگرت، ئەوەش قۆناغێکی فرە  یەکەمی سەدەی بیستەمدا

چارەنووسسازو هەستیار بوو لەژیانی خودی ئیمپراتۆرییەکە و گەلانی 

پێکهێنەری، قۆناغێک کە گۆڕانکارییەکی گەورە بەسەر جیهان و 

 ناوچەکەدا هات و چارەنووسی میلەتانی ناوچەکەی بەئاراستەیەکی تردا

ت یبەتاۆناغە گرنگییەکی برد. لەبەرئەوە، هەر هەواڵ و زانیارییەکی ئەم ق

یەک قۆناغەدا بێ هیچ ئامادەگیم و جەوهەرییان بۆ ئێمە کورد هەیە کە لە

             کەوتبووینە بەردەم رەشەبای گوڕانکارییەکان.    

 یاسین سەردەشتی پرۆفیسۆر. دکتۆر                                            

 ٢٠٢٤ یەریایەنی  ١                                                     

 بەخشینی بارگیر بە تەویلەخانەی شاهەنشاهیی

 

ئاشکرایە کە تەویلەی شاهەنشاهیی ماوە ماوە بۆ پڕکردنەوەی 

پێویستییەکانی لەشکرو گواستنەوەی ئازوقە، هەڵمەتی بەخشینی 

م رادەگەیاندو بەرپرسان و دەوڵەمەندانی ویلایەتەکانیش دەبوو لە

یر ا بەشداریی بکەن و بەگوێرەی تواناو پێگەی خۆیان بارگهەڵمەتەد

 بە تەویلەخانەی شاهەنساهیی " اصطبل عامرة" ببەخشن. 

ی رۆژنامەی "جریدەء حوادث" کە ٦٧١لەم بارەیەوەم لە ژمارە 

دا، چاپ و بڵاوکراوەتەوە، ١٨٥٣ی کانونی یەکەمی ١١لەرۆژی 

رەواندزەوەم ناوی هەموو ئەوانەی تۆمارکردووە کە لە سنجاقی 

 بارگیریان بە تەویلەی شاهەنشاهیی بەخشیوە، ئەوانیش :

 سەر. ١راغیب پاشای قایمقام   -

 سەر. ١حاجی مەحمود ئاغای ئەندامی ئەنجومەن    -

 سەر. ١ئەحمەد ئاغای ئەمین سەندوق   -

 سەر.١حاجی ئەلیاس ئاغای بازرگان    -

 سەر.١ئەحمەد ئاغا و وەیسی ئاغای بازەگان    -

 سەر.١ی کاربەدەستی قەڵای ئوراش  مەحمود ئاغا -

 سەر.١ئیبراهیم ئاغای یوزباشی زەبتییە   -

هەروەها لەکوتاهییە و ئاسکی شەهرو گروسیش بارگیر بە 

 تەویلەی شاهەنشاهیی بەخشراوە.    

 گۆڕین و دامەزراندنی والی و قایمقامەکان لە کوردستان  

 

ەڕەی و قایمقامەکان لەلاپهەواڵی گۆڕین و دانانی هەندێک لە والی 

ی رۆژمانەی "جریدەء حواد ث" کە لە رۆژی ٦٩٧یەکەمی ژمارە 

دا، چاپ و بڵاوکراوەتەوەم ١٨٥٤ی مارتی ٢١سێشەممەی رێکەوتی 

 بەم شێوەیەی خوارەوەیە:

 

والی ویلایەتی ئەرزڕۆم، ئیسماعیل پاشای والی پێسووی  -

 سێواسە.

پێشووی  والی ویلایەتی سێواس، فەیزوڵڵا پاشای والی -

 ئەرزڕۆمە.

 ەیە.قایماقامی رەواندز، رەشید پاشای قایمقامی پێشووی دیوانی -

قائیمقامی دیوانیە، عەبدوڵلا پاشای قائیمقامی پێشووی  -

 سلێمانییە.

       دزە. قائیمقامی پێشووی رەوانقائیمقامی سلێمانی، راغیب پاشای  -

 ییدیسانەوە هەڵمەتی بارگیربەخشین بە تەویلەی شاهەنشاه

 

ی خۆیدا کە لە ٩٤٥رۆژنامەی "جریدەء حوادث" لەژمارە 

دا، چاپ و ١٨٥٩ی یۆلیۆ/تەموزی ساڵی ١٩سێشەممەی رێکەوتی 

 بڵاوکراوەتەوە، ناوی هەموو ئەو بەرپرس و کەسایەتییانەی تۆمار

کردووە کە لە کەرکوک و سلێمانی و رەواندزەوە بارگیریان بە 

 تەویلەی شاهەنشاهیی بەخشیوە، لەوانە:

 سەر. ٥ئیسماعیل پاسای موتەسەریفی کەرکوک   -

 سەر. ١سەعید ئەفەندی کەتخدا/بەڕێوەبەر    -

 سەر.١عەبدولغەنی ئەفەندی نوێنەری کەرکوک   -

 سەر.١سلێمان ئەفەندی موفەتیشی کەرکوک    -

 سوە.١محەمەد ئەفەندی کاتبی ئیلایەتی شارەزوور    -

 سوە.١مەحمەس ئەفەندی نوێنەری ئەربیل    -

 سەر. ٤نی شێخی عەشیرەتی عوبێد  شێخ سەعدو -

 سەر. ٤قادر بەگی عەشیرەتی جاف     -

 سەر. ٤شێخ فارس شێخی عەشیرەتی تەی  -

 سەر.١عوسمان ئەفەندی ئەندامی ئەنجومەنی کەرکوک   -

 سەر.٢عومەر بەگ نەفتچی زادە لە خانەدانی کەرکوک    -

 سەر.١سەعداء بەگ بەڕێوەبەری زەنگبار      -

 سەر. ٤٣ی کەرکوک کۆمەکی گشتی دانیشتووان -

 سەر.    ٢رەشید پاشای مەرحوم قایمقامی سلێمانی   -

 سەر. ١تۆفیق ئەفەندی باش کاتب    -

 سەر. ١عەزیز ئاگای ئەندام      -

 سەر. ١١کۆمەکی گشتی دانیشتووانی سلێمانی     -

 سەر.٢ریفعەت پاشای  قایماقامی رەواندز     -

ی باش کاتبتۆفیق ئەفەندی باش کاتبی مالیەو عوسمان ئەفەندی  -

 سەر.١تەحریرات و هاوڕێکانی رەئوف بەگ و تەها ئەفەندی  

 سەر.   ١٠ئەندامانی ئەنجومەنی خەڵک     -

 گەیشتنی خەتی تەلەگراف بۆ کەرکوک

 

بەگوێرەی هەواڵێک کە لەلاپەڕەی سێیەم و بەشی هەواڵە 

، ی رۆژنامەی )الجوائب(ی میسرییدا، هاتووە٧ناوخۆییەکانی ژمارە 

دا، چاپ و بڵاوکراوەتەوە، ١٨٦١ی یۆلیۆ/ تەموزی  ١٢کە لەرۆژی 

ی رۆژ پاش ئەوەی سوڵتان عەبدولعەزیزی یەکەم لەسەر تەخت ١٧واتە 

وە ئیمپراتۆری عوسمانیی دانیشتووە، خەتی تەلەگراف کەلەئەسکودارە

ک گەیشتۆتە بەغداو لەوێشەوە گەیەندراوەتە موسڵ و دواتریش کەرکو

 .کیی پەیام و هەواڵ نێردراونو لەو شوێنانەوە بەزمانی تور

 گەڕانەوەی بلباسەکان و کەوتنەوەی شەڕو ئاڵۆزیی

 

ی خۆیدا کە لەرۆژی ٦" تصویر افکار" لەژمارە رۆژنامەی 

دا، چاپ و ١٨٦٢ی جوڵای / تەموزی ١٦چوارشەممەی رێکەوتی 

ە لبە پێی نامەیەکی فەرمی تایبەت لەسلێمانییەوە بڵاوکراوەتەوە، 

هەواڵی ، ١٨٦٢مایس  ٢٧زیلقیعدە بەرامبەر  ی ٢٩بەرواری 

گەڕانەوەی هەندێک لە تایەفەکانی بلباسی : مەنگوڕو مامش و 

اش سەرداران راگەیاندووە بۆ سنووری پشدەری نێو لیوای سلێمانی، پ

ئەوەی بۆ ماوەی چوار ساڵ چوونەتە دەرەوەی سنووری لیوای 

 ئەوان لەلای سلێمانی و لە ناوچەی سەردەشتی سەر بە ئێران بوون.

پشدەر خەریکی لەوەڕاندنی ئاژەڵەکانیان بوون بێ دانی هیج 

ی سەرانەیەک. هەر بۆیە مستەفا پاشای قایمقامی سلێمانی بۆ تیپێک

سەربازیی و  سەد سوارەیەکی رەوانەی مەرگە کردووەو هەشت 

کەسی لە گەورە پیاوانی ئەو عەشیرەتانە گرتووە و لەزیندانی 

ڕی سێ چوار هەزار سەرمەڕی ئەوانی هاویشتوون، هەروەها ب

 هێنابوو گوایە بردوویانە و بۆ خاوەنەکانی گێڕاونەتەوە.

 وتایفەکانی بلباس کە پێشتر لەگەڵ عەشیرەتی نورەدین ناکۆکیی 

ن بە شایادوژمنایەتیی کۆنیان لەنێواندا بووە، ئەم پەلامارەی مستەفا پا

رۆکی خێڵی پیلانی بەڕێوەبەری قەزای پشدەرو عوسمان ئاغای سە

مزە ی حەنورەدین زانیوە، هەر بۆیە بلباسەکانی ئێران ، لەگەڵ پیاوەکان

ئاغای سەردەشت کۆبوونەتەوەو بەرەو سنووری قەزای کۆیە نێو 

 ی مانگی شەوالدا لەقەڵای دەربەند٨سنووری کەرکوک هاتوون و لە 

ری و بەهێزێکی سی و چوار هەزارکەسیی لە پیادەو تفەنگچیی، پەلاما

 پشدەریان داوەو هەواڵەکان باسی ئەوە دەکەن کە زیانییان قەزای

 گەیاندووە.                 

 بلباس و نورەدینیشەڕی عەشیرەتەکانی 

 

رۆژنامەی " تقویم وقایع " ؛کە لەرۆژی یەک شەممەی رێکەوتی 

دا، چاپ و بڵاوکراوەتەوە، لەخانەی ١٨٦٣ی حوزەیرانی ١٧

 هاواڵەکانی ناخۆدا نووسیویەتی:

 ١٥" ئێوارەی رۆژی هەینی پازدەهەمینی مانگی پێشوو واتە )

 مایس( کۆمەڵێکی پێنج شەش هەزار نەفەری لە عەشیرەتەکانی بلباس

و مەنگوڕو مامش و قەرەپەپاغ کە لەنێو قەزای کۆیسنجەقن، 

ن هێرشێکی لەناکاو و شەبەیخونێکیان کردۆتە سەر عەشیرەتی نورەدی

چوارسەد کەسیان لێ کوشتوون و کە لەنێو سنجاقی سلێمانیدان و 

دووسەد ماڵێکیشیان سووتاندووەو سێ سەد کەس و بڕێک کچ و ژنیش 

بەدیلگیراون. بەڕێز قایمقامی سنجاقی سلێمانی هەر کە هەواڵی 

وو بیستووە سوپای شاهانەی ناردووە بۆ پشتگیریی  عەشیرەتی ناوبرا

 لە کەرکوکیشەوە نامەی فەرمی تایبەتی بەدەست گەییوە.   

 گۆڕین و دامەزراندنی قایمقامەکان

 

ی رۆژنامەی "تصویر افکار" کە لە رۆژی شەممەی ١٧٧ژمارە 

دا، چاپ و بڵاوکردۆتەوە، لە لاپەڕەی ١٨٦٤ی مارتی ١٢رێکەوتی 

یەکەمی خۆیدا و لەخانەی رووداوەکانی نێوخۆدا، هەواڵی گۆڕینی 

ی شێوەیەبەم  یقایمقامەکانی هەندێک لە قەزاکانی ئەوسای کوردستان

 لای خوارەوە بڵاوکردۆتەوە:

 قایمقامی سلێمانی ، بەڕێز عومەر پاشای قائیمقامی پێشووی -

 رەواندزە.

 قائیماقمی خانەقین، بەڕێز دەروێش ئەفەندی سەرۆکی پێشووی -

 ئەنجومەنی لێکۆڵینەوەی بەغدایە.

ی قائیمقامی رەواندز، بەڕێز حسێن ئەفەندی قائیمقامی پێشوو -

 زەنگبارە.    

 مەوەند و سنجابییەکان لەدیوی ئێرانەوە پەلامار دەدەنهە

 

بەگوێرەی هەواڵێک کە لەرۆژنامەی فەرمی عوسمانیی )تقویم 

دا ، ١٨٧١ی ئایاری ٢٦وقایع( لەرۆژی پێنج شەممەی رێکەوتی 

ی چاپ و بڵاوکراوەتەوەو لە رۆژنامەی )زوراء( وەریگرتووە: لەبەر

ئێرانەوە لە بکسایی و رۆژهەڵاتی بەغداو رۆژئاوای هەرێمەکانی 

ە بەنی حەسەنەوە، لەلایەن حسێن قولی خانی حاکمی پشتکۆی ئێرانەو

پێشێلکاریی کراوەو ساڵی پاریش ناوبراو دەستی بەسەر بەرهەمی 

 داوەکشتوکاڵی ئەو ناوچەیەدا گرتووە. هەروەها پێشتر لەناوەندی بەغ

 ون.ردرابەمەبەستی کۆتاییهێنان بەو پێشالکارییانە هێزی سەربازی نێ

کان بەڵام ئێستا هەواڵی ئەوە هەیە کە ئەشقیای هەمەوەندو سنجابییە

 .پەلاماری ئەو ناوچانەیان داوە

 نەخۆشیی لەنێو جولەکەکانی کەرکوک

 

ەگوێرەی نامەیەک کە لە کەرکوکەوە نێردراوە و لەلاپەڕەی ب

ی رۆژنامەی )زوراء( لە رۆژی شەممەی  ٤٤٤یەکەمی ژمارە 

دا، چاپ و بڵاوکراوەتەوە، لەنێو ١٨٧٤ایسی ی م ١٦رێکەوتی 

جولەکەکانی کەرکوک نەخۆشییەک بڵاوبۆتەوەو پێیان وابووە کە 

پەتای کۆلێرایە، بەڵام کاتێک حکومەت سادق ئەفەندی پزیشکی 

کەس بوون، دەرکەوتووە  ٣٣ناردووە بۆ چارەسەری نەخۆشەکان کە 

 ەکەشی بەهۆیکە ئەو حاڵەتەکە کۆلێرا نییەو ژاراوییبوونە. هۆکار

 ێیانلپەنیرەوە بووە کە بەقاڵێک لەدەرەوە هێناوێتی و ئەو جولەکانە 

، خواردووە. سادق ئەفەندی پاش لێکۆڵینەوەو چارەسەری ئەو کەسانە

پێی وابووە کە پێدەچێت مار لەسەر پەنیرەکە پاڵ کەوتبێت و 

 .بەوهۆیەوە ژاراوییبوون روویدابێت

لە ویلایەتی شارەزووربڵاوبوونەوەی جەردەیی و کوشتن   

 

دا، کە لەرۆژی سێشەممەی  ٤٤٥رۆژنامەی )زوراء( لە ژمارە 

دا، چاپ و بڵاوکراوەتەوە، باس ١٨٧٤ی مایسی ١٩رێکەوتی 

لەدیاردەی بڵاوبوونەوەی جەردەیی و کوشتن دەکات لەویلایەتی 

شارەزوور و دەڵێت کە بەوهۆی بەشێکی ویلایەتەکە لاساخ و گردو 

ەەکەی تریشی لە دەست و بیابان و زۆرینەی دۆڵ پێکدێت و بەس

خەڵکەکەشی لە عەشیرەتی کوردو عەرەب پێکهاتوون کە تامی 

شارنشینی و مەدەنییەتیان نەکردووە، هەروەها دەسەڵاتی دەوڵەت 

لەناوچەکەدا لاوازە، هەر بۆیە دیاردەی جەردەیی و کوشتن 

 بەتبەتایلەناوچەکەدا بڵاوەو ناوبەناو کاروان و رێبوارانی ناوچەکە

 جادەی بەغدا بەرەو سەلاحییەو لەلای زەنگەنەوە بەرەو سلێمانی،

دەکەونە بەر پەلاماری باندگەلێلی دزو جەردەو لەکاتێکدا هێزی 

حکومەتیش راوەدویان دەنێت لەو دەشت و کێوە خۆیان دەشارنەوەو 

پاش ماوەیەکی تر دەست بە جەردەیی و پەلاماری رێبواران و 

 .ەنکاری تاڵانیی و کوشتن و تەعەدا ئەنجامدەد گوندەکان دەکەنەوەو

 بازاڕەکەی دیاربەکرو خەڵوزی ئامێدی

 

ی نیسانی ٢٠بەگوێرەی ئەو تەلەگرافەی کە لەدیاربەکرەوە لە 

 دا، گەیشتۆتە رۆژنامەی )زوراء( و لەلاپەڕەی یەکەمی ژمارە١٨٧٤

ی نیسانی ٢٥ی ئەو رۆژنامەیە لەرۆژی شەممەی رێکەوتی ٤٣٨

 ی مایسدا، بۆ ساڵی چوارەم١٥چاپ و بڵاوکراوەتەوە، لە دا، ١٨٧٤

ری بازاڕێک لە گوندی )عەلی بکاری( دەکرێتەوەو تیایدا باشترین جۆ

 ەسپیئکاڵای تێدا ساغ دەکرێتەوەو بازرگانانی دیاربەکریش هەوڵدەدەن 

رەسەن و ماینی عەرەبیی بێننە ئەوێ و بەوەش رەواجی بازاڕەکە 

  .زیاتر دەبێت

ە لەم ژمارەیەدا، ئاماژە بە دۆزینەوەی جۆرێکی نایاب هەروەها ل

زو خەڵوزی بەردین لەئامێدی سەر بە لیوای موسڵ دراوە کە زۆر بەهێ

باشترە لەو خەلوزەی کە تاکو ئەو کاتە لە هەربول دەرهێنراوەو 

 .٪ سەروترە٣٠رێژەکەی 

رەسوڵ مەستی  وتارێکی زانستیی مامۆستای ناوداری کورد

 ئەفەندی

 

باوکی رەشید مەستی  ،١٩٠٨-١٨٢٣ڵ مەستی ئەفەندی رەسو

ەت سەرۆکی کۆنی شارەوانی سلێمانی و باپیری تۆفیق وەهبییە، سەبار

بە ئەستێرەو کلکدارەکان و لەمەکتەبی روشدیەی شارەزوورە 

)کەرکوک( بەزمانی تورکیی بۆ رۆژنامەی )زوراء( ی ناردووەو لە 

لە رۆژی شەممەی ئەو رۆژنامەیە  ٤٦٤لاپەڕەی یەکەمی ژمارە 

دا، کراوە بە عەرەبیی و چاپ و بڵاو ١٨٧٤ی تەموزی ٢٥رێکەوتی 

 ەزایرکراوەتەوە. ئەم مەستییە فەندییە هەمان ئەو مەستییەیە کە شێخ 

یدا تاڵەبانی لە شیعرەکانیدا زۆر جار دابەزیوەتە سەری و لەشیعرێک

  :دەڵێت

 

 ئەفەندی لە کەرەمدا« مەستی»دەستێکی هەیە 

 ەزیزی هەیە دائیم لە حەرەمدامیهمانی ع

 ئەلحەق ژنەکەی موشفیقە دەرحەق بە غەریبان

 سەد گانی بە ڕۆم دا و هەزاری بە عەجەم دا

 دیاردەیەکی نائاسایی لە قەراخ

 

حەسەن تەحسینی کاتبی تەحریرات لە قەراخەوە لە سلێمانی، 

نامەیەکی بۆ رۆژنامەی )زوراء( ناردووە کە لەلاپەڕەی یەکەمی 

دا، ١٨٧٤ی نیسانی ١١لە رۆژی شەممەی رێکەوتی  ٤٣٤ ژمارە

چاپ و بڵاوکراوەتەوە، ناوبراو سوێند دەخوات کە درۆ ناکات و 

هەرچی دەیڵێت راستییەو خۆی بینیویەتی، ئەویش ئەو دیاردە 

کی نائاساییەیە کە کەسێک ئەناسێ بەناوی شێخ محەمەد ئەمین کە خەڵ

 ریز لەسەرەوەو سیانیش دانی هەیە، سێ ٩٦قەراخە لە سلێمانی کە 

 ١٦لەخوارەوە. هەروەها کەسێکی تریش بەناوی سلێمان کە تەمەنی 

دانی هەیە لە دوو ریزی سەرەوەو دووانی ٦٤ساڵی تێپەڕاندووەو 

 .خوارەوە. ئەمانە کام شتی رەقە دەیهاڕن و دەیخۆن

هاوکاریی خەڵکی ویلایەتی شارەزوور بۆ خەڵکی ئەنەدۆڵ 

 رسێتیی و قاتوقڕیلەکاتی کەوتنەوەی ب

 

، دا١٨٧٤لەکاتی کەوتنەوەی برسێتیی لە ناوچەی ئەنەدۆڵ لەساڵی 

ە حکومەتی عوسمانیی داوی لە ویلایەتەکان کرد هاوکاریی و ئابوون

ی رۆژنامەی ٤٦٨و  ٤٦٧بۆ لێقەوماوان کۆبکرێتەوە. لە ژمارە 

وی دا، چاپ و بڵاوکراونەتەوە، نا١٨٧٤ی ئابی  ٨و ٤)زوراء( کە لە 

ن رییاو ئەوانەی تێدایە کە لەویلایەتی شارەزوورەوە پارەو هاوکاهەمو

ە ەوانلبۆ لێقەوماوانی برسێتیی و قاتوقڕییەکەی ئەنەدۆڵ کۆکردۆتەوە. 

 .هەندێک مەسیحیی و جولەکەشی تێدایە

 هێستربەخشانی شار

 

ر رۆژنامەی )زوراء( کە لەرۆژی ٤٢٨بەگوێرەی ژمارە 

، چاپ و بڵاوکراوەتەوە، ١٨٧٤ ی مارتی٢١شەممەی رێکەوتی 

هێستریان بەخشیوە وەک هاوکارییەک  ١٠ئەهلی غیرەت لە سلێمانی 

 بۆ ئەو کانی خەڵوزەکەی لە )هربول( هەبووە و لەخواریشەوە ناوی

 :ئەوانە نووسراوە کە ژمارەیان دەکەسە

 



 
34 

 

 



 
35 

ساڵ لەچاوەڕوانی ساغکردنەوەی بەروبومی  ١٥٠سلێمانی 

 ەندەفەرەکەکشتوکاڵی و گەیشتنی شەم

 

 ی خۆیدا، کەلە٤٢٢رۆژنامەی )زوراء( لەلاپەڕەی یەکەمی ژمارە 

دا، چاپ و ١٨٧٣ی شوباتی ٢٦رۆژی شەممەی رێکەوتی 

اسی ببڵاوکراوەتەوە، نامەیەکی لەسلێمانییەوە پێگەیشتووە کە تێیدا 

ک شەپۆلی ئەو بارانە زۆرە دەکات کە شارەکەی گرتۆتەوە، بەشێوەیە

وو بەراورد ناکرێت. بەو هۆیەشەوە کە کە لەگەڵ ساڵانی پێش

 ئەو خانووەکانی شار زۆربەیان لە قوڕ بنیاتنراون، هەر بۆیە بەرگەی

ەڵام ب .بارانە زۆرەیان نەگرتووەو زۆربەیان رووخاون و تلیساونەتەوە

 .زیانی گیانی نەبووە

، لەلایەکی دیکەوە، ئەم ساڵ بەروبومێکی زۆری کشتوکاڵی هەبووە

ەرچەییەوە ماونەتەوەو سوودێکی ئەو تۆی بۆ بەڵام بەهۆی بێ د

خەڵکەکە نەبووە، تەنیا ئومێد چاوەڕوانی بەستنەوەی هێڵی 

ی شەمەنەفەرەکەی بەغدایە بەموسڵەوەو لەوێشەوە بەستنەوەی بە هێڵ

ئاسنی ئەنەدۆڵەوە، ئەو کات دەتوانرێت تەواوی ئەو بەرهەمانە 

 !رەوانەی دەرەوە بکرێت

 کەو و بەفر

 

و. یەکی زستانێکی سەرەتای هەشتاکان، بەفرێکی زۆر باریبوبەیانی

دوای نوێژی بەیانی چووم هەندێک نان بێنم، سەراپای دنیا سپی 

ۆ دەکردەوە، نانەوخانەکەی حەمەسەعید هێشتا نەکرابووەوە. چووم ب

لای شێخەی نانەوا لەلای حەمامی شیرین، ئەویش هەر خۆی بوو، 

و . ێشتا تەنورەکەی دانەگیرساندبوخەریکبوو تازە هەویری دەشێلاو ه

، چارم نەبوو دەبوو چاوەڕێ بکەم. لەپڕ گوێم لەفڕەفڕێکی توندبوو

کەوێک لەدوورە هات و لەناو بەفرەکە کەوت. منیش هەڵمەتم بۆ 

ۆ بردوو پاش کەمێک راوەراو گرتم و لەخۆشی کەوەکە بیرم چووەوە ب

 !نان هاتبووم و رێک رۆیشتمەوە ماڵەوە

  .دنەوەی ئەم هەواڵە، ئەم باسەم بیرکەوتەوەئەمڕۆ بەخوێن

ر رۆژنامەی )زوراء( کە لەرۆژی شەممەی رێکەوتی ٤٢٨ژمارە 

، چاپ و بڵاوکراوەتەوە، نووسراوێکیان لە ١٨٧٤ی مارتی ٢١

 ت کەنوێنەرەکەیانەوە لە شاری سلێمانی پێ گەیشتووە، باس لەوە دەکا

کەوێکی زۆر  سەرماو بەفرێکی سەخت لەو ناوچەیە هەیە، بەجۆرێک

لەبەر سەرما خۆیان پێ نەگیراوەو روویان لە شارەکە کردووەو 

خەڵکیش ئەو دەرفەتەیان قۆزتۆتەوەو کەوێکی زۆریان راوکردووەو 

 تێر گۆشتی کەو بوون. هەروەها سەرماکە ئەوەندە دژوارە کە گورگ

 .لە چۆڵایی جۆی پێ نەگیراوەو روویان لەگوندەکان کردووە

دستانی ئێران، سەرمایەکی لەرادەبەدەر لە شاری سنەش لەکور

هەبووە کە بەهۆیەوە خەڵکێکی زۆر لەناوچوون و کەسانی غەریبە 

ناچاربوون روو لە حەمامەکانی شار بکەن و شەو و رۆژ لەوێدا 

 .بمێننەوە

ساڵ لەمەوبەر فێرخوازانی سلێمانی شایستەیی خۆیان  ١٤٩

 سەلماندووە

 

ی خۆیدا، کە ٤٦٣ەکەمی ژمارە رۆژنامەی )زوراء( لە لاپەڕەی ی

، ١٨٧٤ی تەموزی ٢٠ی رۆمی بەرامبەر ١٢٩٠ی تەموزی ٩لە 

لە  چاپ و بڵاوکراوەتەوە، هەواڵێکی لە پەیامنێری رۆژنامەکەیانەوە

 تاییشاری سلێمانییەوە بەدەست گەیشتووە، باس لە تاقیکرنەوەکانی کۆ

پۆلی چوارەمی مەکتەبی روشدیە دەکات، لەوێدا شەرەف پاشای 

 اسە،موتەسەریف و کاربەدەستانی دیکەی لیواکە ئامادەبوون. شایەنی ب

ن فێرخوازەکان زۆر بەشایستەیی و لێهاتووییەوە لەبەرچاوی هەمووا

 ۆشییبەخێرایی وەڵامی پرسیارەکانیان داوەتەوە، ئەوەی بۆتە مایەی خ

 ییانو سەرسوڕمانی تەواوی ئامادەبووان و بە چەپڵەو ئافەرین پێشواز

ان ن. هەروەها بڕوانامەش دراوە بە دەرچووی پۆلە کۆتاییەکلێکردوو

ی بۆئەوەی بتوانن لەساڵی داهاتوو لە بچن بۆ بەغدا و لەخوێندنگا

 .ئامادەیی درێژە بە خوێندنەکەیان بدەن

 تاوان و سزا لە دیوانی تێهەڵچوونەوە

 

وە بەگوێرەی ئەو هەواڵەی لە دیوانی تێهەڵچوونەوەوە راگەیەندرا

ی رۆژنامەی " زوراء " کە لە رۆژی سێشەممەی ٤٤١کە لە ژمارە 

 دا، چاپ و بڵاوکراوەتەوە، هەریەک لە :١٨٧٤ی مایسی ٥رێکەوتی  

حەمەدی کوڕی جاجو و عەبدوڵڵای کوڕی خزر لە دانیشتووانی 

گوندی کرید لە قەزای ئاکرێی سەر بە لیوای موسڵ، هەروەها 

چاوەشی خەڵکی گوندی هەریەکە لە سادق و عەزیزی کوڕی باش 

ی یەلاق سەر بە قەزای هەولێری سەر بە لیوای شارەزوور، بەو هۆیە

 لە رێگادا دەستیان بەسەر پارەو کەلوپەلی خزری کوڕی مەلا عەلی

دانیشتووی گوندی پاپای سەر بەلیوای موسڵ و هەروەها ماڵ و 

کەلوپەلی مەحمودو مستەفای کوڕی عەلی دانیشتووی گوندی تاق 

ست بە هەمان لیوای ناوبراو، گرتووە، بەگوێرەی مادەی شە حەما سەر

 ی یاساییدا راگەیەندراوە،١٩و دوو و بەپێی ئەوەی کە لە مادەی 

 هەریەکەیان بە پێنج ساڵ زیندانی سزادراون. 

هەروەها لە گوندی "تەنگیس/ پێدەچێت تەنگیسەر بێ" ی سەر بە 

 نی و شەریف وقەزای قەرەداخی سەر بە سنجەقی سلێمانی، عەبدولغە

محەمەد و عەزیز و چەند کەسێکی تر بەهۆی ئەوەی پەلاماری 

 کەسێکیان بەناوی محەمەدوە داوە، ئەوانیش بە پێنج ساڵ زیندانی

 سزادراون.

 نامەیەک لە سلێمانییەوە

 

ی رۆژنامەی فەرمی عوسمانیی )تقویم وقایع( کە لە ٢لەلاپەڕە 

رۆژی سێشەممەی ی کۆچی بەرامبەر بە ١٢٩٣ی زیلحیجەی ١٦

دا، چاپ و بڵاوکراوەتەوە، نامەیەک ١٨٧٧ی یەنایەری ٣رێکەوتی 

ەوە سی یبڵاوکراوەتەوە کە لەسلێمانییەوە رەوانە کراوە. لەنامەکەدا با

ران هاتووە کە هەر لە سەرەتای مانگی تشرینی یەکەمەوە شەپۆلێکی با

بارین رووی لە ناوچەکە کردووەو ئەوەش سوودێکی زۆری بۆ 

رۆژ  ٢٣اڵ هەیەو شاخەکان سەوز بوونەتەوە. ئێستاکەش کە کشتوک

 لەمانگی تشرینی یەکەم تێپەڕیوە سێ جوار رۆژە بارانبارن وچانی

نەداوە، بەو هۆیەشی هێشتا خەرمانی چەڵتوک بەرەواوی 

 .هەڵنەگیراوەتەوە، بۆ بارانەکە بۆ بەرهەمی برنج زیانی دەبێ

زگای پۆستە و دواتر نامەکە باس لە رێکخستنەوەی کاری دە

 تەلەگرافخانە لە شارەکەدا دەکات کە بەشێوەیەکی نوێ و رێکوپێک

بەڕێوەدەچێت و کارگوزارانی نوێ دامەزراون و کار لەسەر 

 .کردنەوەی ناوەندێکی موخابەرە/پەیوەندی دەکرێ

ە لپاشان نامەکە باس لەو قۆناغە نوێیەی ئاوەدانیی و بنیاتنان 

 .رێنانووەکان بەشێوەی نوێ بنیاتدەنشارەکەدا دەکات، بەشێوەیەک کەخ

ە دواتر باس لەلایەنی بازەگانی و پیشەسازی شارەکە دەکات و قس

لەو هوەڵەدەکات کەدەبێت بۆ دۆزینەوەی هەناردەکردنیان بدرێت. 

 پارەیە. ٣٠و برنج  ٩و جۆ  ١١نرخی دانەوێڵەش بەمجۆرەیە: گەنم 

 .ێنەنهەروەها هەرمێ و میوەکانی دیکەی ئەم ناوچەیە بێ و

هەروەها نامەکە باس لە دۆزینەوەی مەعدەنێکی بەنرج دەکات لە 

ناوچەی قەراخی سلێمانی و دەڵێت براوە تاوەکو لێکۆڵینەوەی لەبارەوە 

دواجار نامەکە باس لەرەوشی خوێندنی شارەکەو مەکتەبی  .بکرێ

روشدیە دەکات و رێکوپێکی دەوامی مامۆستایان و زیرەکیی 

 .ەخاتە پێش چاوخوێندکارە منداڵەکان د

 ئاگرەکەی ئەرزڕۆم

 

ی خۆیدا، کە لە رۆژی ٤١ی ژمارە ٢رۆژنامەی "اختر" لەلاپەڕە 

دا، چاپ و ١٨٧٦ی مارسی ١٣دووشەممەی رێکەوتی 

بڵاوکراوەتەوە، هەواڵی ئاگرکەوتنەوەکەی شاری ئەرزڕۆمی 

 راگەیاندووەو نووسیویەتی:

 رۆژنامەکانی " سەبارەت بەو ئاگرەی کە لە ئەرزڕۆم کەوتۆتەوە،

 ئەستەمبوڵ و بێگ ئۆغڵی درێژەی هەواڵەکەیان نووسیوە. بەگوێرەی

کە هەواڵی دروست کە لە بازرگانە ئێرانییەکانەوە گەیشتووە، ئاگرە

ی ١٧بەرامبەر بە  ١٢٩٣ی موحەرەمی ٢٢لەشەوی 

ە لە خانی حاجیلار کەوتۆتەوەو ئەو سەرای ١٨٧٦فێبرایەری/شوباتی 

ی ئاگرەکەوە، چوار دوکانی کوتاڵفرۆشی بەتەواوی سووتاوە. بەهۆ

ی ئیرانیی بەتەواویی سووتاون و چوار کەسیش لەخەڵکانی میلەتەکان

دیکە سووتاون کە رۆژی دواتر تەرمەکانیان لەژێر خاک و 

داروپەروودا دەرهێناون. چەند نەفەری دیکەش سووتاون و 

نیوەمردووبوون. ئەو ئاگرە  زیانێکی زۆری بە خەڵکی ئێران 

 ندووە.        "  گەیا

 ئاڵۆزبوونی رەوشی عێراقی عەرەب و کوردستان

 

، ی ساڵی پێنجەمی خۆیدا٥"اختر" لە دوو لاپەڕەی کۆتایی ژمارە 

ی ژانویە/کانونی دووەمی ٢٢کە لە چوارشەممەی رێکەوتی 

دا، چاپ و بڵاوکراوەتەوە، بەپشتبەستن بە هەواڵێکی ١٨٧٨

لیزیی و فەرەنسیی لە بڵاوکراوەی "مسنجر" کە بەزمانی ئینگ

ئەستەمبوڵ دەردەچوو، باس لەو دۆخە ئاڵۆزە دەکات کە سەراپا 

دا، ١٨٧٧ناوچەی عێراقی عەرەب و کوردستانی لە سەرەتای ساڵی 

. سەبارەت بەکوردان دەڵێت: " گرتۆتەوەو بەردەوامیی هەبووە

کوردانێک کە لەسەر سنووری ئێران نیشتەجێن، دۆخی ئەو ناوە 

 ەوڵەتی عوسمانیی جگە لەو پارەو خەرجییەی کە لەدەئاڵۆزێنن و د

، مەسەلەی پاراستنی ئاسایش و ئەمنیەتی ئەو ناوچەیە خەرجی دەکات

 هیچ سوودێکی تەیان نییە."

ئەختەر پاشان دێتە سەرباسی ئەو رووداوەی کە لە شاری 

کەربەلای شیعەنشین قەوماوەو بۆتە هۆی پێکدادانی نێوان خەڵکی 

عوسمانیی و کوژرانی ژمارەیەکی زۆری لێ  شارەکە و سەربازانی

ەر کەوتۆتەوەو بۆتە هۆکاری ئاڵۆزبوونی دۆخی ناوچەکە. ئەوەی ئەخت

، وەبۆ دەستی بێگانەو بەتایبەتی سیخوڕانی دەوڵەتی روسی گەڕاندۆتە

ئنجا داوادەکات دەوڵەت تەواوی هێزەکانی خۆی رەوانە بکات بۆ 

مان شێوە مامەڵە سەرکوتکردنی عەرەب و کورد. هەروەها بەهە

 لەگەڵ شۆڕسەکانی دیکە لە دیاربەکر و جەزیرە و نەجد بکات. 

سەبارەت بە جەزیرەی بۆتان ، ئەختەر دەڵێت: " دانیشتوانی 

ویلایەتی جەزیرە کە زۆربەیان لەخێڵەکانی کوردن، ملکەچ و 

ا ا دوگوێڕایەڵی بەگێکی کوردن کە نەوەی بەدرخان بەگە، ئەم خێڵانە ت

         گوێڕایەڵی ئەون."      رادە ملکەچ و

 تەسلیمبونی حوسێن بەگ و عوسمان بەگ  

 

ی فۆریە/شوباتی ١٢ی رێکەوتی ٨رۆژنامەی " اختر" لەژمارە 

 دا، نووسیویەتی:١٨٧٩

" کوڕانی بەدرخان پاشا کە ناویان حوسێن بەگ و عوسمان بەگ 

و، نابوبوو، لەناوچەکانی کوردستان سەریان لەیاخییبوون و ملهوڕیی 

تێکشکێنران و پاش ئەوەی بەهۆی فشاری سەڵتەنەتی شکۆمەندەوە 

 وهەراسانکران، رێگەی ملکەچییان گرتەبەر و خۆیان دا بەدەستەوە 

لەرێگەی کازم بەگی یاوەری سوڵتانەوە، رەوانەی دەرسەعادەت/ 

   ئەستەمبوڵ کران.    

 گرانیی و قاتوقڕیی لەوان

 

ی رۆژنامەی "اختر" دا، لە ٣ە بەگوێرەی هەواڵێک کە لەژمار

دا، چاپ و ١٨٧٩ی دیسامبەری ١٧رۆژی چوارشەممەی رێکەوتی 

 بڵاوکراوەتەوە، گرانیی و قاتوقڕیی دانیشتووانی لای شاری وانی

بەتەواویی پەرێشان کردووە. هەربۆیە پاتریکی ئەرمەنیی لە 

ی تاوە بە هەڵمەتسئەستەمبوڵ لەپێناو کۆمەکی خەڵکە بێچارەکە، هە

ردنەوەی کۆمەک  و هاوکاریی و هەروەها بابی عالیشی لە کۆک

  پێویستیی و موحتاجیی خەڵکی ئەوێ ئاگادار کردۆتەوە.    

 دیسانەوە گرانیی و قاتوقڕیی لە ئەنەدۆڵ و کوردستان

 

ساڵی شەشەمییدا کە لە رۆژی چوارشەممەی  ١٩اختر" لەژمارە "

ەوە، باسی دا، چاپ و بڵاوکراوەت١٨٨٠ی ئەبریل /نیسانی ٢١

لەتوندبوونی ئەو برسێتیی و قاتوقڕیی و گرانییە کردووە کە 

 وناوچەکانی ئەنەدۆڵ و دەوروبەری گرتۆتەوە بەشێوەیەک پێویستیی 

ت داماویی خەڵکەکە رۆژ بەرۆژ لە زێدەبووندایە. هەروەها دەنووسێ

ب و "" بەداخەوە لەم رۆژانەدا دەبیسترێت کە لە ویلایەتەکانی حەلە

ی موسڵ و وان و ناوچەکانی دەوروبەریان، ئاگری برسێتی دیاربەکرو

و گرانیی بەشێوەیەک پەرەی سەندووە کە خەڵکی ناچاربوون گۆشتی 

ئاژەڵی مردوو ە ریشەی گیا بخۆن و و زۆرێکیش بەهۆی لاوازیی و 

ە بێهێزییەوە مردوون. لەراستییدا، ئەم جۆرە هەواڵە خەمئەنگێزان

  .ان دەکاتهەستی مرۆڤ تووشی هەژان و شڵەژ

ان هەروەها وێڕای ئەوەی ئەختەر داوا دەکات کە رۆڵەکانی نیشتیم

ت لەم دۆخەدا هاوکاریی ە دەستگیرۆیی یەکتر بکەن، باس لەوە دەکا

کە هەواڵی ئەوە هەیە کە هەندێک دەوڵەمەندو خاوەن سامانەکانی 

حەلەب دەسیتان بەکڕین و ئەنبارکردنی دانەوێڵە و بەروبوومە 

ا کردووە بۆ ئەوەی قۆرخی نرخەکەی بکەن و لە بازاڕدخۆراکییەکان 

هەروەها . بەنرخێکی بەرز بیفرۆشنەوە و قازانجێکی گەورە بکەن

انە بەپشتبەستن بە هەواڵنامەی "ناردو بسفور" دەڵێت کە لەموسڵ رۆژ

 سی کەس لەبرساندا دەمرن. هەروەها وێڕای برسێتیی، سەرماش تینی

بۆ خەڵکەکە هێناوەو لەگوندێکی نزیکی موسڵ، سەرجەم 

 .دانیشتووانەکە لە برساو لە سەرما لەناوچوون

ومەنێک کردووە هەروەها ئەختەر باسی لەپێکهێنانی ئەنج

بەبڕیارێکی شاهانە لە ئەستەمبوڵ بەسەرۆکایەتی کامیل پاشای 

راوێژکاری وەزارەتی ناوخۆ بۆ ئەوەی کۆمەک و هاوکاریی بۆ 

 .خەڵکی برسی و لێقەوماوی ئەو ناوچانە کۆبکەنەوە

 قاتوقڕیی لە کوردستان و کۆنسێرت لە ئەستەمبوڵ

 

ی رۆژنامەی ٢١ و ٢٠بە گوێرەی ئەو هەواڵانەی کە لەژمارە 

دا، چاپ و    ١٨٨٠ی ی مایس٥ی نیسان و ٢٨"اختر" دا کە لە رۆژی 

بڵاوکراونەتەوە، بەمەبەستی کۆکردنەوەی هاوکاریی و کۆمەک بۆ 

وقڕیی و برسێتییەکەی ئەنەدۆڵ و کوردستان کە تقوربانییانی قا

بەجۆرێک توند بووە جەڵکی کەوتوونەتە خواردنی گۆشتی ئاژەڵ و 

ری ەکانیان، لە ئەستەمبوڵ کۆنسێرتێکی مۆزیکی لە تەلامنداڵە مردوو

باڵیۆزخانەی ئەڵمان بەڕێوەچووەو کەسانێکی زۆر لە ئەشراف و 

و، باڵیۆزەکانی ئەستەمبوڵ لەوێدا ئامادەبوون. بەپێی قسەی بیسترا

   لیرە کۆبکرێتەوە.    ١٥٠٠روانراوە بەهۆی ئەم کۆنسێرتەوە بڕی 

 بڵاغکۆلێرا لە دەوروبەری سا

 

ی خۆیدا، کە ١٣٠٨رۆژنامەی "ترجمان حقیقت" لە ژمارە 

دا، چاپ و بڵاوکراوەتەوە، ١٨٩٢ی ئۆگۆستۆس/ ئابی ١٩لەرۆژی 

 هەواڵێکی سەبارەت بەبڵاوبوونەوەی کۆلێرا لە دەوروبەری سابڵاغ

 لەلایەن بەڕێوەبەرایەتی کاروباری تەندروستییەوە پێ گەیشتووەو

 اوەکوسنوورەکانی ویلایەتی وانەوە هەتبەگوێرەی هەواڵەکە پەتاکە لە 

 سنوورەکانی روسیا و ئێران هەیەو لەوێ ماوە دە رۆژە کەرەنتینە

 بەردەوامە.

هاوکات لەگەڵ ئەوێ، لەسنووری خانەقینیشەوە بەرامبەر بە 

ە ئێران، چەند شوێنێک بۆ گلدانەوە تەرخانکراوەو ماوەی پێنچ رۆژ

وەستاندنی لەلایەن  کرانتینە هەیە و دوابڕیاریش سەبارەت بە

 ئەنجومەنی تەندروستییەوە رادەگەیەنرێت.

 کرماشان وەک بەشێک لە ئیلایەتی کوردستان

 

دا لە ئەستەمبوڵ سەبارەت ١٨٩٦یەک لەو کتێبانەی کە لەساڵی 

رەوشی سروشتی و سیاسی و بارودۆخی ئاو و هەوا و کشتوکاڵێ 

وە ە کەیەکێک بوئێرانە ، لەلایەن مامۆستا محەمەد حسێنەوە نووسراو

ی ایەنشلە مامۆستایانی خوێندنگای منداڵە ئێرانییەکان لە ئەستەمبوڵ. 

 نازمباسە، کتێبەکە بە داوای باڵیۆزی گەورەی ئێرانی لە ئەستەمبوڵ)

ی ئەم کتێبەدا، باسی  ٢٣و ٢٢ئەلدەولە( چاپکراوە. لە لاپەڕەی 

ان ئیلایەتەکانی ئێران کراوەو کەدێتە سەر ئیالەتی کوردستان ی

-نەفەر دانیشووان و بنە ١٠٠٠٠٠ئەردەڵان. جگە لە آشاری سنە کە 

کەس، ئاماژەی بەشاری کرماشانیش داوە کە ئەو ٥٠٠٠نیز )بانە( 

 کەس٥٠٠٠٠٠کاتە بەشێک بووە لە ئیلایەتی کوردستان و نیو ملیۆن 

 .دانیستووانی هەبووە

 خالید بەگ بەدرخان قائیمقامی حاسیبیە

 

ەتی سوریا، واتە ی ویلای ١٨٩٢-١٨٩١مەی ساڵی بەگوێرەی ساڵنا

ی ەکانئەو کاتەی کە )مستەفا عاسم پاشا( والی سوریا بوو، یەک لە نەو

می یمقابەدرخان پاشا کە خالید بەگە و ناسراو بووە بە )سیف الله( قائ

 کانیقەزای حاسیبیە بووە. شایەنی باسە ناوبراو لەبەشێکی زۆری قەزا

ی کردووە تاکو ئەو کاتەی کە سوڵتان سوریا وەک قائیمقام کار

عەبدولحەمید بەهۆی کوشتنی پارێزگاری ئەستەمبوڵەوە )ریزوان 

پاشا(لەلایەن عەبدولڕەزاق و عەلی شامیلەوە، غەزەبی لە 

دن بەدرخانییەکان گرت و تەواوی ئەندامانی بنەماڵەکەی قۆڵبەست کر

 یەمەن و بۆ ناوچە دووردەستەکانی ئیمپراتۆرییەکە لە تەرابلوس و

 .دووریخستنەوە

 بەرزنجییەکانی بەشی علمیە

 

 ساڵنامەی  بەشی علمیە کە پەیوەستێکی رۆژنامەی فەرمی دەزگای

 مەشیەخەی شکۆمەندی ئیسلامیی بووە لە ئیمپراتۆری عوسسمانییدا،

ە لەیەکەمین بڵاوکراوەی خۆیدا، کە لەئەستەمبوڵ لەچاپخانەی قاهر

چاپ وبڵاوکراوەتەوە ناو و  زدا،١٩١٦ک بەرامبەر ١٣٣٤لەساڵی 

 مێژوو و شوێنی کارکردنی هەندێک لە بەرزنجییانەی تۆمار کردووە

 کە لەم دەزگایەدا کاریان کردووە، لەوانە:

ی بەرزنجی زادە سەید ئەحمەد ئەفەندی کە لەزانایانی مەدینە -

 منەوەرە بووە.

 یبەرزنجی زادە سەید محەمەد نوری ئەفەندی لە ئەشراف -

 سلێمانی.

 نجی زادە سەید محەمەد رەشید لە سەلاحیە.بەرز -

 بەرزنجی زادە سەید محەمەد ساڵح. -

         موفتی شافیعی لە مەدنەی منەوەرە. سەید زەکی بەرزنجی  -

 رێنووسی وشەی " کوردستان " لە دەقە تورکییەکاندا

 

لەکاتێکدا کوردو رۆشنبیرەکانی هەتاوەکو دامەزراندنی دووەم 

دا، وشەی  ١٩٢٢مەحموودی بەرزنجی لەسلێمانی لە  دەسەڵاتی شێخ

 کوردستانیان بەشێوە کۆنەکە واتە "کردستان" لەسەرجەم نووسین و

بڵاوکراوەو رۆژنامەکانیاندا دەنووسی، بەشێکی زۆر لە کتێبە 

 مێژووویەکان کە بەتورکیی دەنووسران وشەکەیان بەو رێنووسەی کە

ە ک"کوردستان" نووسیوە،  ەتئێستا لەزمانی کوردییدا دەنووسرێت وا

دەگەڕێتەوە، نموونەش  ١٩هەندێک لەوانە بۆ ناوەڕاستی سەدەی 

 لەوانە:

 

کە  " اریخککتێبی "دولت علیە عثمانیە تبەرگی شەشەمی  -

 ١٣٨دا، چاپ و بڵاوکراوەتەوە، لەلاپەڕە ١٨٦٦لەساڵی 

 وشەی کوردستان ی نووسیوە.

، دا١٨٨٨ساڵی ۆفیق لەکتێبی " تاریخ عثمانی " کە لەتمحەمەد  -

 ە.دا، کوردستانی نووسیو١٢٣چاپ و بڵاوکراوەتەوە، لەلاپەڕە 

 دا،١٨٩٥سیدی رئیس لە کتێبی " مرآت الممالک" کە لە ساڵی  -

 ە.دا، کوردستان ی نووسیو٩٢وکراوەتەوە، لەلاپەڕە ڵاچاپ و ب

دە" محەمەد موراد لە کتێبی " تاریخ ابوالفاروق تاریخ عثمانی -

ن دا بەهەما٣١٤وکراوتەوە، لەلاپەڕە دا، بڵا١٩١١کە لەساڵی 

      .شێوە

 رف فارسییەسمانی خەڵکی سلێمانی و ئەو ناوە ز

 

ێخ ئاشکرایە کە یەکەمین ژمارەی رۆژنامەی ئەختەر، بەپاڵپشتیی ش

 موحسین خانی موعینولمولک) دواتر موشیرولدەولە(باڵیۆزی گەورەی

ی ١٨لە رۆژی پێنجشەممەی رێکەوتی  دەوڵەتی قاجار لەئەستەمبوڵ.

اپ و دا، لەپایتەختی دەوڵەتی خەلافەتی عوسمانییدا، چ١٨٧٦یەنایەری 

ی ١٨٩٦ی سێپتامبەری ٨بڵاوکراوەتەوەو ئەم دەورەیەی لەوێ تاوەکو 

 اهیرتخایاندووە .  شایەنی باسە، بەڕێوەبەری ئەم رۆژنامەیە محەمەد 

جەفعەلی خانی وەرگێڕی تەبرێزیی و سەرنووسەری سەرەتا میرزا نە

باڵیۆزخانەی ئێران لەئەستەمبوڵ و دواتریش میرزا مەهدی خان 

 تەبرێزی بوو. 

پ و وادیارە ئەو کاتەی ئەم رۆژنامەیە لە ئەستەمبوڵ دەستی بە چا

بڵاوبوونەوە کردووە و ژمارەکانی رەوانەی کەسانی ناسراوو 

ک ەیەپاش ماو مڵاوەکیلەکانی دەوڵەت و خاوەن پێگە باڵاکان کراوە، بە

 ن بۆلەدانی ئابونە خۆیان بواردووەو داوایان کردووە چیدی ئەختەریا

، دا١٨٧٦ی مارسی ٦ی خۆیدا، کە لە ٣٣لە ژمارە  نەنێردێت. ئەختەر

ی ناونیشانی "پێشاندانی داخ " ئەوە رلەژێ چاپ و بڵاوکراوەتەوە،

نووسیوە کە ئەختەر بەزمانی فارسی دەردەچێت و فارسیش زمانێکە 

ی کردووەو لەهەموو دەوڵتی عوسمانیی تێکەڵی زمانی دەوڵەت کە

خوێندنگەو مەکتەبەکان زمانێکی باوە، هەروەها ئەو زمانەیە کە 

سوڵتانەکانی عوسمانیی بەفارسیی شیعرو دیوانیان هەیەو دوای 

 عەرەبییش، فارسیی پێکهێنەری زمانی تورکییە. 

ارسیی جگە لەوەش زیاتر، ئەختەر پێ رادەکێشێت و دەڵێت کە ف

نی لەئێران، لە نێو موسوڵمانانی هندستان و ئەفغانستان و ناوچەکا

 ئەو وکوردستان و داغستان بەربڵاو بەکارهاتووەو بەتایبەتی سلێمانی 

           ناوچانە زمانیان سرف فارسییە.       

دۆزینەوەی وتارێکی کەیفی جوانڕۆیی کە لە ئەستەمبوڵەوە 

 ەی کۆنسوڵی بریتانیی لە کوردستان دەداتەووەڵامی میستەر ترۆتەر

کی (، شاعرێ١٨٨٣-١٨١٤ئاشکرایە کە کەیفی جوانڕۆیی )

 اشانپگەورەو لێهاتووی کوردبووەو لەبنەڕەتدا لەجافەکانی جوانڕۆیەو 

و دا، چۆتە کۆیە١٨٦٣هاتۆتە ناوچەی شارەزوورو لەوێشەوە لە ساڵی 

جەلی چەند سالێک لەوێ ژیاوەو لەلای مەلا عەبدوڵلای 

خوێندوویەتی. پاشان بەهۆی ناکۆکیی و شەڕە شیعری لەگەڵ شێخ 

 رەزای تاڵەبانی، لەکۆیە جێگەی پێ لێژ دەبێت و بەشێوەیەکی زۆر

، لەرێگەی ١٨٦٩نابەجێ دەردەکرێت. هەر بۆیە ناوبراو لەساڵی 

هەولێر و موسڵ و حەلەبەوە روو دەکاتە ئەستەمبوڵی پایتەختی 

وێ لەگەڵ کوردانی تاراوگە، کە یەک ئیمپراتوری عوسمانیی و لە

نی لەوانە حاجی قادر بووە، یەکدەگرێتەوەو لەو کاتەوە تاوەکو مرد

 .هەواڵێکی لێ نەبیستراوە

ەی لەکاتی راپەڕینەکەی شێخ عوبیدوڵلاو هاتنە نێو ناوانی مەسەل

کورد لە نێو رۆژنامەکانی عوسمانییدا، مێجەر هێنری ترۆتەری 

 ستان، وەک کەسێکی نەیار بە جوڵانەوەیکۆنسوڵی بریتانیی لەکورد

ر کوردان، لە راپۆرتێکی بڵاوکراوی خۆیدا، هەندێک زانیاریی لەسە

کورد بڵاوکردۆتەوە وتویەتی کە کوردان میلەتێکی سادەو 

 نەخوێندەوارو بێ سەنعەتن. ئەم وتەیەی ترۆتەری کۆنسوڵ، لە دڵی

 ەک لەوانەهەندێک لە کوردانی دانیشتووی ئەستەمبوڵ گران بووەو ی

ی کەیفی شاعیر بووە کە بە وەرگێڕانی شیعرێکی مستەفا بەگی کوردی

و بۆ زمانی تورکیی )کوا دارای زەرگرتە کمرچین کڵمە گڵنارێ...کڵا

لار چاوخومار شیرین سوار خاڵ مسک تاتارێ (، وەڵامی ترۆتەری 

ی رۆژنامەی )ترجمان ٩٦٩داوەتەوەو لە گۆشەی ئەدەبیاتی ژمارە 

دا، چاپ و ١٨٨١ی ئەیلولی ١٣لەرۆژی سێ شەممەی حقیقت( دا، 

 ەوە،بڵاوکراوەتەوە، کە لێرەدا بۆیەکەمین جارە وێنەکەی بڵاودەکرێت

 کە بۆ خۆی بەڵگەی ئەو هەستە نیشتیمانپەروەریی و کوردانەیە کە

 :تاکو دوا ساتەکانی تەمەنی لەلای کەیفی هەبووە

 کۆلێرا لە ئێران و کوردستان

 

ی رۆژنامەی " صباح " کە لە رۆژی ١١٤٧بەگوێرەی ژمارە 

دا، ١٨٩٢ی ئۆکتۆبەر/ تشرینی یەکەمی ٣٠یەک شەممەی رێکەوتی 

ەو ۆتەوچاپ و بڵاکراوەتەوە، پەتای کۆلێرا لە ئێران و کوردستان بڵاوب

نی بەپێی ئەو تەلەگرافەشی کە لیستی تۆماری توشبووان و قوربانییا

 و لەابزۆنەوە گەیاندووەئەو پەتایەی لە سینۆپی سەر بە ویلایەتی تر

 جەنابی بەڕێوەبەری تۆماری گشتی شاهەنشاهیی وەرگرتووە، ئاماری

ە لکان تووشبووان و قوربانییانی ئەم پەتایە، بەگوێرەی مێژوو و شوێنە

 کوردستان بەم شێوەیەیە:

 

 ١٨٩٢ی تشرینی یەکەمی ٢٦-١٧لە 

 مردوو. ١٠تووشبوو      ٢٥سابڵاغ           

 ١٨٩٢کەمی تشرینی یە٢٦لە 

 مردوو. ٢٥تووشبوو    ٥٠شارەدێی  سوڵدوس لەباشووری ورمێ 

 ١٨٩٢تشرینی یەکەم  ٢٧لە 

 مردوو. ٥تووشبوو       ١٢ناو ئەرزڕۆم        

 هاوپەیمانیی کورد و ئەرمەن

 

ی ٤ی خۆیدا، کە لە رۆژی ٦٤٦٧رۆژنامەی " صباح " لە ژمارە 

 وکراوەتەوە، لەژێردا، چاپ و بڵا١٩٠٨نۆڤەمبەر/ تشرینی دووەمی 

ردو ئەو ناونیشانەی سەرەوەدا، هەواڵی ئاشبوونەوەو هاوپەیمانیی کو

 ئەرمەنی راگەیاندووە.  هەواڵەکە سەرەتا باس لەوە دەکات کەچۆن

بەهۆی هەندێک لایەنەوە لە ئەنەدۆڵ، کورد و ئەرمەنیان لەدژی 

 ویەکتر بەبێ هۆ هانداوەو پەروەردە کردووە کە ئەوەش مایەی داخ 

 پەژارە بووە.

ن هەروەها لەسەردەمی ئیستیبدادی عەبدولحەمیدیشدا، لەسەر هەما

خاک و بەهەمان فیکر  ئەو دوو رەگەزە کێشەو ناکۆکیی زۆریان 

 لەنێواندا بووە.

 / ەتیبەڵام بەو دواییە، لەگەڵ دامەزراندنی " کورد تەعاون جەمعیی

ەی داوەو " بەبایەخەوە سەرنجی ئەم خاڵکۆمەڵەی هاوکاریی کوردان

دا، ەکانهەوڵیداوە بەشێوەیەکی حەکیمانە، لەگەڵ هاونیشتیمانە ئەرمەنیی

 هۆکارەکانی ئەو ناکۆکیی و کێشانە لەنێودا نەهێڵێت.

بەسوپاسەوە هەواڵی ئەوە هەیە کە ئەم هەوڵە لەرادەبەدەرانە 

گەیشتۆتە ئەنجام. دوێنی کورد تەعاون جەمعیەتی لەگەڵ چەند 

 بەری ئەرمەندا کۆبوونەتەوە، تاوەکو ئەوکەسێکی ناسراو و موعتە

ان ناکۆکییانە لەنێودا نەهێڵن و هەنگاوی گونجاوی بۆ باوێژن. پاش

ووەو واندتەواوی ئامادەبووان بەگیانی هاونیشتیمانییەوە رێزیان لێکتر ن

 ێنەییەکتریان لەباوەش گرتووە. ئۆرگانی جەمعییەت ئەم پەیمان و بەڵ

ژدەی مو بە تەلەگرافیش بابی عالی کراوەراگەیاندووەو تیایدا سوپاسی 

یی وکارئەم پێکهاتنە بە مەملەکەتدا راگەیەندراوە و یانەی کۆمەڵەی ها

   کورد پیرۆزبایی لەم هیمەتە یەکێتییپەروەرییە کردووە.  

 دانانی هەندێک قایمقام بۆ قەزاکان

 

ی سالی ٩٤رۆژنامەی " تقویم وقایع" لەلاپەڕەی یەکەمی ژمارە 

ی 17ەمی خۆیدا، کە لە رۆژی یەک شەممەی رێکەوتی یەک

دا، چاپ و بڵاوکراوەتەوە، ناوی ١٩٠٩یەنایەر/کانونی دوومی 

وە قایمقامە دامەزراوەکانی هەندێک لە قەزا کوردییەکان تۆمارکردو

 بەم شێوەیەی خوارەوە:

 

 عەلی عەلەوی ئەفەندی کراوەبە قایماقامی قەزای لوروس سەر -

 بە سنجاغی خنس.

 زایەاعیل ئەفەندی کراوەتە قایمقامی قئیسم -

 گوڵعەنبەر/خورماڵ سەر بە ویلایەتی موسڵ.

ی خالید بەگ کراوەتە قایمقامی قەزای بولاق سەر بە ویلایەت -

 بتلیس.

عەلی بەگیش بەشێوەیەکی کاتیی کراوەتە قایمقامی قەزای  -

       قوری چای سەر بە ویلایەتی ئەرزرۆم.   

 زەمین لەرزە لە قویلحصار

 

ی رۆژنامەی تورکیی عوسمانیی)تقویم وقایع( ١٥٧هەر لە ژمارە 

د، چاپ و ١٩٠٩ی مارتی ٢١کە لە یەک شەممەی رێکەوتی 

تیی بڵاوکراوەتەوە، لەخانەی تەلەگرافەکاندا هەواڵێک لە نوێنەرایە

دا، هاتووە کە پێرێ لە ١٩٠٩ی مارتی ١٨والی سێواسەوە لە رۆژی 

ەرزە روویداوە و سێ جار قویلحصار لە دەمی رۆژدا زەمین ل

بەهێواشی زەمین لەرزیوە. هەروەها دوێنێش ئێوارەکەی دیسانەوە 

 .زەمین لەرزە روویداوەو حاڵەتەکە درێژەی هەیە

 ١٩٠٩بڵاوکراوەی )کرد( و )کردستان( لە ئەستەمبوڵ ساڵی 

 

ە ی رۆژنامەی تورکیی عوسمانیی)تقویم وقایع( کە ل١٥٧لە ژمارە 

د، چاپ و ١٩٠٩ی مارتی ٢١تی یەک شەممەی رێکەو

و بڵاوکراوەتەوە، ئاماژەی بە بەشێک لەو بڵاوکراوانە داوە کە لە

ە کوە، ماوەیە لە نێو ئیمپراتۆرییەکەدا بەزمانی جیاواز بڵاوکراونەتە

ی یەکێکیان بڵاوکراوەی )کرد( ە کەلەلایەن تۆفیق بەگی سلیمانیەل

یان بەناوی )پیرەمێردی شاعیر( ەو بڵاوکراوەتەوەو ئەوی تریش

)کردستان( لەئەستەمبوڵ لەلایەن ئەحمەد سورەیا بەدرخانەوە 

ە و ب بڵاکراوەتەوە. شایەنی باسە، هەردوو بڵاوکراوەکە هەفتانە بوون

ا کوردیی و تورکیی چاپ و بڵاوکراونەتەوە. )کردستان( ەکەی سورەی

ەکی ڵگەیبەدرخان تاکو ئێستا نەدۆزراوەتەوەو دیار نییە، بەلام ئەمە بە

 .دیکەی چەسپاوی بوونێتی لەو قۆناغە

 ناردنی میر لیوا حسێن بەهجەت پاشا بۆ کەرکوک

 

 

رۆژنامە عوسمانییەکان تۆمارێکی مێژووین بۆ بەدواداچوونی 

ان گۆڕانکارییە ئیدارییەکان و مێژووی ئیداریی و سەربازیی کوردست

کە  و ناوچەکە، چونکە جگەلەباسی رووداوەکان ناوی ئەوانەشی تێدایە

ون ردرالە ماوەو قۆناغە جیاوازەکانی ئەو مێژووەدا بۆ ئەم ناوچەیە نێ

 و پلەو پۆستی جیاوازیان وەرگرتووە. هەر لەو رووەوە، رۆژنامەی

دام هەواڵی ناردنی میر ١٩٠٩ی ئابی ٢٦"ترجمان حقیقت" لە رۆژی 

لیوا حسێن بەهجەت پاشای بەشێوەیەکی کاتیی لە حەلەبەوە وەک 

 .ازیی سوپای عەسمانیی لە شاری کەرکوک کردووەفەرماندەی سەرب

 گرتنی دوو سەرۆک خێڵی جەردە لە میدیاتی دیاربەکر

 

بەگوێرەی هەواڵێک کە رۆژنامەی )العصر الجدید( لەلاپەڕەی 

ی تشرینی ١٢یەکەمی خۆیدا لە رۆژی سێ شەممەی رێکەوتی 

دا، چاپ و بڵاوکراوەتەوە، دوو لەسەرۆک  ١٩٠٩یەکەمی 

ی انی میدیات لەولایەتی دیاربەکر دەستگیرکراون کە کارعەشیرەتەک

ر جەردەییان کردۆتە پیشە. شایەنی باسە، ماوچەی میدیاتی دیاربەک

جگە لەکورد، ژمارەیەکی زۆر ئاسوریشی لێ دەژیان، ئەوانیش 

و جاروبار لەکارانە تێوەدەگلان. هەربۆیە دیار نییە ئاخۆ ئەو دو

 .نەکراوەسەرۆک خێڵە لەکام لا بن و دیاری 

 نەوتی کوردستان لە هەفتەنامەی )ثروت فنون(دا

 

ی هەفتەنامەی )ثروت فنون(ی عوسمانیی کە ١٠١٨لە ژمارە 

دا، چاپ و ١٩١٠ی دیسامبەری ٨لەرۆژی پێنجشەممەی رێکەوتی 

کی بەناونیشانی دا، بابەتێ٨٦-٨٤بڵاوکراوەتەوە، لە لاپەڕەکانی 

دنی ئەو کانزایەو "نەوتی تورکیا" بڵاوکردۆتەوە پاش باسکر

گرنگییەکەی. باسی لەو ناوچانە کردووە کردووە کە بەنەوت 

ڵ دەوڵەمەندن، لێرەدا ئاماژەی بۆ ناچە سنوورییەکان کردووە لەگە

ئێراندا کە ناوچەکانی باشووری کوردستانە، لەوانەش مەندەلی و 

ناوچەکانی موسڵ و کەناری دیجلە، بەتایبەتی قاراوە )گەیارە(، 

 کیلۆ نەوت ١٦٠٠رکوک. شایەنی باسە، ئەوکاتە رۆژانە هەروەها کە

پارە فرۆشراوە. هەروەها ئاماژەی  ٥٠دەرهێنراوەو کیلۆی بە 

بەوەداوە کە پاش گەیشتنی شەمەنەفەر و هێڵی ئاسنی بە بەغدا، 

توانراوە دەوروبەری کەرکوکیش بپشکنن و لە بابەغارکور 

 .ەوەقە دەرهێنراو ٤٠٠)بابەگوڕگوڕ( نەوت دۆزراوەتەوە کە رۆژانە 

 مەلودنامەکەی سلێمان چەلەبی کراوە بەکوردیی

 

 

ی ١٩بەگوێرەی قسەی )حسێن وەساف عوسمان زادە ( کە لە لاپەڕە 

ەبارەت دا، س١٩١١کتێبەکەیدا بە ناونیشانی " وسیلة النجاة " لە ساڵی 

ک ٨٢٥بەباسی قەسیدەی مەولودنامەکەی سلێمان چەلەبی کە ساڵی 

مردووە، نووسیویەتی کە بەگوێرەی قسەی ز ١٤٢٢بەرامبەر 

نی تایەربەگ ئەفەندی ئەو مەنزومە شەریفە لەتورکییەوە بۆ زمانەکا

ە یە کئەلبانیی و بۆسنیی و یۆنانیش وەرگێڕاوەوەو دەلێت : هەواڵم هە

و بەو دواییە بۆ کوردیی و چەرکەسییش وەرگێڕدراوە. دیارە هەر لە

ربەکریی و عوسمان پەراوێزەدا ناوی خواجە ئیبراهیمی دیا

سیراجەدینی ئەرزڕۆمی و شێخ شەمسی سێواسیی هێناوە کە سەبارەت 

ە بە مەولودنامە بەرهەمیان نووسیوە. دیارە ئەوانە کوردبوون و ب

ی تورکیی بەرهەمەکانیان نووسیوەم بەڵام دیار نییە مەولودنامەکە

سلێمان چەلەبیی لەلایەن کێوە بۆ کوردیی وەرگێڕدراوە، بەڵام 

ری زۆرە کە بۆ زاری کرمانجی بێت. عوسمان سیراجەدینی ئەگە

  .ئەرزڕۆمی شاعرێکی سوفیگەرا بووەو شیعری ئاینی زۆرە

هەروەها پێدەچێت کاتی خۆی بێکەسی شاعیر ئەم قەسیدەیەی 

بەتورکی بیستبێت و شیعری مەرحەبا ئەی جەهل وەحشەت 

 !!.مەرحەباکەی لەسەر ئەم وەزنە دانابێ

 )روژ کرد( لە اجتهاد دا رێکلام بۆ

 

رۆژنامەی )اجتهاد( ی دکتۆر عەبدوڵلا جەودەت کە بەزمانی 

ی خۆیدا، کە لەرۆژی ٨١تورکیی عوسمانیی دەردەچوو، لەژمارە 

دا، ١٩١٣ی دیسامبەری ٤بەرامبەر  ١٣٢٩ی تشرینی دووەمی ٢١

چاپ و بڵاوکراوەتەوە، لەخوار راگەیاندنی وەرگێڕانی دواکتێبی 

بەناوی )روح الاقوام( لەلایەن دکتۆر عەبدوڵڵا  گۆستاف لۆبۆن

جەودەتەوە، رێکلامی بۆ گۆڤاری کوردیی )روژ کرد( کردووە کە 

بڵاوکراوەیەکی قەدرگرانی زانستی و کۆمەڵایەتی و ئەدەبی و 

 ئابووری و مێژووییە کوردیی و سوودبەخشە بۆ کوردان کە لەلایەن

ردەچێت و کۆمەڵێک کوردی هۆشیاری ئیمپراتۆرییەکەوە دە

ێک داوادەکات ئەوانەی نەیانزانیوە ئاگاداربن. رۆژ کرد مانگی جار

 .دەردەچێت و دانەی بە قرۆشێکە

 بوژانەوەی کوردستان 

لە بەغدا  ١٩١٨ی کانونی یەکەمی  ٣١رۆژنامەی )العرب( کە 

ی خۆیدا، لەژێر ئەو ١٧٧دەرچووە، لە لاپەڕەی یەکەمی `ژمارە 

اسی لەدۆخی نالەباری کوردستان کردووە ناونیشانەی سەرەوەدا، ب

و پاش کشانەوەی عوسمانییەکان و هەوڵەکانی ئینگلیزی بۆ بوژانەوە

فریاکەوتنی شارەکانی کوردستان و باشکردنی دۆخی گوزەرانی 

یشی دانیشتووانەکەی بەناردنی خۆراک و دانەوێڵە و دابینکردنی ئاسا

 بازرگانی نێوانرێگەوبانەکان و دەستپێکردنەوەی جوڵەی کاروانی 

 .شارەکان، روون کردۆتەوە

سەرەتا باسی شاری کەرکوک دەکات کە بەهۆی جەنگەکەوە 

دابەزیوەو  ١٤٠٠٠کەسەوە بۆ  ٢٥٠٠٠ژمارەی دانیشتووانەکەی لە 

 بەشێکی زۆری ماڵەکانی وێران بوون و لە پوخڵیی و خاشاکدا نغرۆ

رکوک بووە. هەروەها دێتە سەر باسی سلێمانی، کە دۆخەکەی لەکە

فرە خراپتر بووەو بەهۆی برسێتی و قاتوقڕییەوە گیرۆدە بووە، 

روپیە  ٢٤٠٠روپیەو برنج بۆ  ١٦٠٠بەشێوەیەک نرخی تەنی گەنم بۆ 

ەروەها شارۆکەکانی دیکەی وەک ئاڵتون کۆپری و  .بەرزبۆتەوە

 رەواندوز نیوەیان بەتەواوی وێران بوون و کاروبازرگانیان تێدا

تر  خراون. دیارە دۆخی هەولێریش لەشارەکانینەماوەو بازاڕەکانی دا

زۆر باشتر نەبووەو کەمی خۆراک و بەرزبوونەوەی نرخەکەی 

 .دانیشتووانەکەی هەراسان کردووە

ئینگلیزەکان هەر زوو بە پشتبەستن بە سەرۆک خێلەکان و 

 ئەشرافی شارەکان، هەوڵی باشکردنی دۆخەکایان داوەو لە سلێمانی

 ەتی خۆیان داناوە. هەروەها لەکەرکوکیششێخ مەحمودیان وەک نوێن

ە، شارەکەیان پاک کردۆپۆتەوەو لەتێگەی دامەزراندنی هێزی پۆلیسەو

 ەوەیئاسایشیان پاراستووەو هەتیوخانەیەکیان بنیاتناوە. دەستپێکردن

ە ببازرگانیس بۆتە هۆی بوژانەوەی کارو کەسابەتی هەولێرییەکان و 

 .ییەکان، دڵخۆشبوونرزگاربوونیان لە حوکمی تورکە عوسمان

اشیزمی تورکیی باوکی رۆحی نازیزم و فاشیزمی ئەڵمانیی و ف

 ئیتاڵییە

ی رۆژنامەی )العرب( دا  ١٩١٩هەروەک لەژمارەیەکی ساڵی 

سەبارەت بە کۆمەڵکوژیی ئەرمەن هاتووە، پاش لێکۆڵینەوەکان، 

بەرپرسی سەرەکیی ئەو جینۆسایدەو کوشتنی یەک ملیۆن و نیو 

 وەرانی تورکی ڕێکخراوی ئیتحادو تەرەقین کە : جەمال ئەرمەنی، س

ۆن ئەنوەرو تەلعەت پاشا بوون، لەگەڵ جەنەرالی ئەڵمانیی: لیمان ڤ

 .ساندەرس

 مەولان زادە پرۆپاگندەچیی ئینگلیز

 

ن روژنامەی " استقبال " کەلەم قۆناغەدا لەقازانجی کەمالییەکا

ی ١٨ی خۆیدا کە لە ١٣٣٧هەواڵەکانی خۆی بڵاو دەکردەوە، لەژمارە 

دا، چاپ و بڵاوکراوەتەوە، لەژێر ئەو ناونیشانەی ١٩٢١تەموزی 

ەری سەرەوەدا ئاماژەی بەهەواڵێک داوە گوایە ئینگلیزەکان لەدەوروب

بەغدا دەستەیەکی پازدەکەسییان بەمەبەستی پرۆپاگندە دژی 

 . کەمالییەکان پێکهێناوە بە سەرۆکایەتی مەولان زادە ریفعەت بەگ

رۆژنامەنووسێکی ( ١٩٣٠-١٨٦٩)شکرایە کە مەولان زادە ئا

 1.عەبدولڕەحمان ناجیم بوو شاعیرو ئەدیبی ناودار بەناوبانگ و کوڕی

ئەو پێش جەنگ و لە پاش جەنگی یەکەمی جیهانی لەگەڵ کوڕانی 

بەدرخان پاشادا لەهەوڵی بەدیهێنانی پشتگیریی ئینگلیزەکان و 

ەپێناو دامەزراندنی کوردستانێکی یۆنانییەکان و فەرەنسییەکان بوو ل

سەربەخۆدا. ناوبراو دوژمنێکی سەرسەختی مستەفا کەمال و 

کەسەی کە لە  ١٥٠جوڵانەوەکەی بوو، هەروەها یەکێک بوو لەو 

لایەن کەمالییەکانەوە خرابووە لیستی رەشەوە و گەڕانەوەی بۆ تورکیا 

      لێ قەدەغە کرابوو.        

 

                                                 
 بڕوانە:بۆ زیاتر  1

دکتۆر یاسین سەردەشتی : چیرۆکی مەزنە رۆژنامونووسێکی کوردی 

 لەبیرکراو مەولان زادە ریفعەت بەگ خاوەنی سەربەستی و عاشقی ئازادیی و

 .    ٢٠٢٣سەربەخۆیی کوردستان، سلێمانی ، 

دیاری محەمەد ئەمین فەیزی بەگ بەرهەمێکی مێژوویی نا

 سەبارەت بە حکومەتی بابان و خەڵکەکەی

 "د کەمال وحمەبەگوێرەی بەرگی یەکەمی کتێبەکەی "ئیبنولئەمین م

 بەناونیشانی )ترک شاعرلر( لە ئەستەمبوڵ چاپ و ١٩٦٩کە لەساڵی 

بڵاوکراوەتەوە، محەمەد ئەمین فەیزی بەگ کوڕی دەروێش 

ووە و دا، لە شاری سلێمانیی لەدایکب١٨٦٠ڵی عەبدولقادر ئاغایەو لەسا

خوێندنی سەرەتایی لە حوجرەو خوێندنگەی روشدیەی ئەو شارە 

خوێندووەو پاشان بۆ تەواوکردنی خوێندنەکەی رووی لەبەغدا 

 کردووەو لەوێ ئامادەیی سەربازیی خوێندووە. دواتر لەئەستەمبوڵ

ەندازیاری ، خوێندنی سەربازی بەشی ئ١٨٨١ی حوزەیرانی ساڵی ٣لە

ار تەواو کردووەو وەک ئەفسەرێکی پلەیەک لە هێزی تۆپخانە دەستبەک

داو بووەو لەچەندین شوێنی جیاوازی ئیمپراتۆرییەکە وەک بەسرەو بەغ

ئەستەمبوڵ خزمەتی کردووەو چەندین پۆستی سەربازیی و ئیداری 

لەبەغداو موسڵ وەرگرتووە. ئەو لەبەغدا لە مەکتەبی روشدیە 

دا، پلەی ١٨٨٨ی مایسی ٢٥کاریی بووە و لە مامۆستای بیر

دا، ١٨٩٠ی نیسانی ٢٧)یوزباشی/ نەقیب( ی بەدەستهێناوەو لە 

لەلایەن رەجەب پاشای فەرماندەی سوپای شەسەمی عوسمانییەوە 

  .کراوەتە بەڕێوەبەری روشدیەی سەربازی لەبەغدا

دواتر لەهێزی تۆپخانەی بەغدا، پلەکەی بۆ )بینباشی/ رائید( 

دا، بەغدای ١٩٠٤ی نۆڤەمبەری ١١اوەتەوە. ناوبراو لە بەرزکر

بەجیهێشتووەو لەرێگەی هندستانەوە رووی لە حیجاز کردووەو لەوێ 

دا، بۆتە ١٩٠٦ی سێپتەمبەری ١٣فەریزەی حەجی بەجێهێناوەو لە 

دا، بۆتە فەرماندەی هێزی ١٩١١ی نیسانی ٢٦قایمقام. پاشان لە 

میراڵا/ سەرهەنگ یان عەقید( تۆپخانە لەموسڵ و دواپلەی سەربازیی )

بووە.ناوبراو کەسێکی زیرەک و لێهاتوو بووە، جگە لە زانستی 

بیرکاری و فیزیک، لەبواری ئەدەب و نووسینیشدا، کەسێکی چالاک 

بووەو شاعیرێکی ناسراویش بووە زمانی کوردیی و فارسیی و 

عەرەبیی بەباشی زانیوەو شارەزایی لە زمانی فەرەنسیشدا هەبووە، 

شێوەیەک لەبەر بایەخی بەکاری لێکۆلینەوەو نووسین لەلایەک و بە

بەهۆی نەگونجانی لەگەڵ بیرکردنەوەو ئاکاری دکتاتۆرییانەی 

ورەگەزپەرستانەی دەسەڵاتی رێکخراوی ئیتیحاد وتەرەقی لە دەوڵەتی 

  .عوسمانییدا، لە ریزەکانی سوپا دوورخراوەتەوەو پەراوێز خراوە

ێکی زۆر سەخت و پڕ نەهامەتیی و محەمەد ئەمین فەیزی ژیان

دەربەدەریی و تەنیایی بەڕێکردووە. لەژیانییدا توشی چەندین 

رووداوی نالەبار بۆتەوە، دووجار جەستەی تووشی سووتان بووە، 

 وچەندین جار دزیی لێکراوەو ئەوەی هەیبووە لەدەستی چووە. باوک 

وە. دایک و خوشکەکەی لەدەستداوەو کەسێکی دڵسۆزی بۆ نەماوەتە

ژیانی خێزانی زوو تێکچووەو ئیدی هاوسەرگیری نەکردۆتەوەو لەم 

شار بۆ ئەو شار سوڕاوەو لەگوزەرانێکی خراپدا بووە. وەک خۆی 

  :دەڵێت

 سینە سوزان دلفروزان کوچە کوچە در بدر 

 کس مبادا همچو من اوارە از دارو دیار

 :یاخود

 کەجەیشی غەم هجومی کرد نیزامی عومری من تێکچوو

 ای بورجی بەدەن رووخا بەگوللەی حادیسات ئەمڕۆ بین

فەیزی لە کۆتایی تەمەنییدا، بەهۆی نەخۆشیی جەستەیی و 

بێکەسیی لەبارودۆخێکی شڵەژاودا بووەو لە ناوچەی ئوسکودار 

لەئەستەمبوڵ دەژیا. پاش ئەوەی تووشی ئیفلیجی بوو، ماوەیەک لە 

نی گوموشیو و خەستەخانەی حەیدەرپاشا و دواتریش لە خەستەخانەکا

غورەبائولموسلمین کەوت. بێ ئەوەی چاک بێتەوە رەوانەی 

)داروعەجەزە/ خانەی پیران( کرا کە کاتی خۆی سوڵتان عەبدولحەمید 

بۆ خەڵکی بێلانەو لانەوازی دروست کردبوو. پاش مانەوە لەوێ 

ساڵ ژیانی چەرمەسەریی،  ٦٩نەخۆشی تەنگی پێ هەڵچنی و پاش 



 
117 

گیانی سپاردو لە قاسمپاشا بەخاک  ١٩٢٩ی مایسی ٦لەرۆژی 

  . سپێردراوە

ئەوانەی باسی بەرهەمەکانی ئەمین فەیزییان کردووە، پێنج 

، بەرهەمیان ئاماژە پێداوە کە لەکتێبەکەی خۆیەوە وەریان گرتووە

  :ئەویش 

لە  ١٨٩٣اجمال نتایج کە لەبواری بیرکارییەوە لەساڵی  -١

 .ئەستەمبوڵ بەتورکی چاپ کراوە

  .چاپکراوە١٩١١ریاضیە لە  تفرقە -٢

 .هوای نسیمی -٣

 . شعاعات -٤

لە  ١٩٢٠ئەنجومەنی ئەدیبانی کورد کە بە کوردییەو لە ساڵی  -٥

  .ئەستەمبوڵ چاپ کراوە

بەڵام وەک نووسراوە کۆمەڵیک بەرهەمی چاپ نەکراویشی 

هەبووە کە دواتر هەندێکیان چاپکراون وەک )اثر حیات فیضی( و 

 مەوەستا بەنادیاری ماوەتەوە، کە ئەوەی بەلای ئێهەندێکیشی تاکو ئێ

، گرنگەو ئیبنولئەمین وەک دەیەمین بەرهەمی فەیزی تۆماری کردووە

ئەو کتێبەیەتی کە بە زمانی تورکیی و بەناونیشانی "شئونی 

کوردستان" نووسیویەتی، ئەوەی باسوخواسی حکومەتی کوردستان و 

ۆدەگرێت. ئەوە بابان و رەوشی مێژوویی کوردانی بابان لەخ

بەرهەمەی ئەگەر چاپ بکرایەوە نەفەوتایە، لەرووی نووسینەوەی 

ە بمێژووییەوە بایەخێکی زۆری بۆ کورد دەبوو. جگەلەوەی دەتوانرا 

جەختلێکردنەوە بوترێت کە فەیزی لەبری ئەمین زەکی بەگ، کە 

ی ئەویش هەر کوردی سلێمانییە، دەبووە یەکەمین مێژوونووسی دەستە

ژوونووسانی کورد کەلەپاش جەنگەوە مێژووی کوردیان دووەمی مێ

 .نووسبێتەوە

